
Jana pendapatan, sokong aktiviti pemuliharaan hutan
Nor Hanisah Kamaruzaman

rencana@hmetro.com.my

Institut Penyelidikan
Perhutanan Malaysia
(FRIM) berhasrat untuk
lebih giat memasarkan
hasil penyelidikan.
Berucap pada

perhimpunan bulanan
pertama, Ketua Pengarah
FRIM DatukDr Abd

Latif Mohmod meminta
semua kakitangan FRIM
supaya lebih fokus dalam
•mengkomersialkan hasil
penyelidikan mereka.

"FRIM perlu mengubah
dan berhasrat untuk
menjana pendapatan bagi
menyokong usaha dalam

aktiviti penyelidikan serta
pemuliharaan hutan.

"Usaha ini juga selari

dengan penguatkuasaan
Akta FRIM yang digubal
dan berkuat kuasa
sejak Oktober tahun
lalu bagi membolehkan
pengkomersialan produk
lebih meluas," katanya.
Turut hadir pada

perhimpunan itu adalah
Timbalan Ketua Pengarah
(Penyelidikan) Dr Ismail
Harun, Timbalan Ketua

Pengarah (Operasi) Datuk
Dr Rahim Sudin, ahli Majlis

Pengurusan Tertinggi
FRIM dan semua staf FRIM.

Pada majlis sama, Dr
Abd Latif mengucapkan
tahniah kepada Datuk Dr
Marzalina Mansor dan Dr
Nur Supardi Md Noor yang
dilantik sebagai pengarah
bahagian bioteknologi
perhutanan dan

perancangan penyelidikan.
Dr Abd Latif turut

menyampaikan
sumbangan dari Masjid
Jamek FRIM kepada Guru
Besar Sekolah Kebangsaan
Kepong, Minah Ali dan

wakil Sekolah Agama
Rakyat (KAFA Integrasi)
FRIM, Ustaz Syed Fadhil.
Penyampaian sijil

dan cenderahati kepada
tiga pesara FRIM iaitu
Shah Mohd Darus,
Kamaruddin Ismail dan
Nor Rizan Mohamad turut

disampaikan dalam majlis
yang sama.
Semua kakitangan

FRIM turut mengambil
ikrar dalam mengekalkan
integriti dalam tugasan
dalam perhimpunan yang
diadakan pada awal bulan
ini.

